
Banca chantunala discurra rumantsch

M (mc) Dapi I'atun passa pon clientas
e clients da la Banca Chantunala Gri-
schuna retschaiver sin giavisch la do-
cumentaziun d’'annunzias ed extracts
en rumantsch grischun. Sco quai che il
manader dal martga da la Banca Chan-
tunala Grischuna Thomas Roth ha accen-
tud appreziescha la Banca chantunala las
valurs culturalas e la trilinguitad che & ca-
racteristica per il chantun Grischun e sa
senta perquai obligada da s’engaschar per
il mantegniment e la promoziun da tut
ils trais linguatgs uffizials dal chantun.
Clientas e clients che giavischan retschai-
van gia davent da 'october passa la do-
cumentaziun necessaria en rumantsch
grischun. La Banca Chantunala Gri-
schuna saja la suletta banca che haja ina
purschida rumantscha d’output en sia
purschida, menziunescha Roth.

Cun il sustegn dals linguists Manfred
Gross da la Lia Rumantscha e dal cusse-
gliader extern Clau Solér e dad vo Ber-
ther da la Promoziun da linguatgs dal
chantun Grischun én tut las noziuns ne-
cessarias da la terminologia da banca ve-
gnidas translatadas en rumantsch gri-
schun. I saja sta ina gronda sfida ed ina

Purschida rumantscha da la Banca Chantunala Grischuna

Vossa banca discurra rumantsch.

Cun ina campagna da placats ed inserats renda la Banca Chantunala Grischuna actual-

main attent la populaziun a sia purschida rumantscha.

veritabla lavur da piunier da stgaffir las
noziuns spezialas en rumantsch, ha
punctua Manfred Gross. Il pli grond gia-
visch dals trais experts linguistics & uss

MAD

che il rumantsch grischun vegnia rinfor-
z3 entras quest project e che la purschi-
da vegnia nizzegiada stediamain da la
clientella rumantscha.

La clientella rumantscha
€ impurtanta

Sco quai che il parsura da la direcziun
Aluis Vinzens che ¢ da lingua rumantscha
ha punctua saja la clientella rumantscha
dagrondaimpurtanza per la Banca chan-
tunala. La Banca chantunala saja la pli
gronda banca dal Grischun, ella dettia la-
vur a 1145 collavuraturas e collavuraturs
e las filialas sajan repartidas per Ientir
chantun enturn. Sco mezena sustegnia la
Banca Chantunala Grischuna er adina
puspe project culturals.

Sia simpatia e ses sustegn per la tri-
linguitad grischuna e per il rumantsch
en spezial documenteschia la Banca
chantunala adina puspé¢ cun edir en ru-
mantsch grischun las communicaziuns
las pli impurtantas per las medias, di-
versas publicaziuns specificas, inscrip-
ziuns da bajetgs ed affischas e da nov era
cun annunzias ed extracts da banca. Er
ils bancomats da la Banca chantunala
resguardan quatter linguatgs. S’entelli
che la clientella rumantscha vegn survi-
da en las regiuns rumantschas d’em-
ploiadas ed emploiads rumantschs al
spurtegl.

